
Shri Ramakrishna prashastih

ஶ்ரீராமக்ரு’ஷ்ணப்ரஶஸ்தி:

அபூ⁴த் த்ரேதாயுகே³ ராம: க்ரு’ஷ்ணோ யோ த்³வாபரே ததா² ।
ராமக்ரு’ஷ்ணதயா காலே கலாவத்ர ப³பூ⁴வ ஹ ॥ 1॥
யுக³ப்ரவர்தகத்வேந யுகா³சார்யாக்²யயா புந: ।
ஸ்வாமீவிவேகாநந்தோ³ऽத: ப்ரணமந்நாஹ ஸாத³ரம் ॥ 2॥
“ஸ்தா²பகாய ச த⁴ர்மஸ்ய ஸர்வத⁴ர்ம ஸ்வரூபிணே ।
அவதாரவரிஷ்டா²ய ராமக்ரு’ஷ்ணாய தே நம:”॥ 3॥
மதபே⁴தே³ந மார்கா³ணாம் பே⁴தோ³ நாஸ்த்யத்ர ஸம்ஶய: ।
விபி⁴ந்நஸாத⁴நாஸ்யூதாநுபூ⁴தி: கல்பநா ந ஹி ॥ 4॥
விஶ்வத⁴ர்மப்ரதீகோऽபூ⁴த்³ ராமக்ரு’ஷ்ணோ ந ஸம்ஶய: ।
ஸர்வேஷாமேவ த⁴ர்மாணாம் ஸாத⁴நா யத் ஸமாத்³ரு’தா:॥ 5॥
தத்³ரஹஸ்யமித³ம் ஜ்ஞேயம் ஸர்வ ஏவ ஹி மாநவா: ।
ஸந்தாநவத்³தி⁴ விஶ்வஸ்ய ஸ்ரஷ்டுர்ஹி பரமாத்மந:॥ 6॥
இதி நிர்ணீய விஶ்வऽஸ்மிந் ப்⁴ராத்ரு’த்வே ஸுப்ரதிஷ்டி²தே ।
விஶ்வப³ந்து⁴த்வஸம்ஸித்³தி⁴ர்மைத்ர்யூத்கர்ஷாத்³ப⁴வேதி³தி ॥ 7॥
அத்யந்தபா³ல்யகாலே ஷட்³வர்ஷாவஸ்த²ஸ்ய யோகி³ந: ।
பா⁴வாவஸ்தா²ஸ்வதோ ஜாதா ராமக்ரு’ஷ்ணஸ்ய பூ⁴ம்ந்யஹோ ॥ 8॥
கஸ்ய ஸாதா⁴ரணஸ்யைவம் த்³ரு’ஷ்டம் கேநாபி கர்ஹிசித் ।
தத:பரம் ஸமக்³ரே ஹி ஜீவநே பரமேஶிது:॥ 9॥
ஸகு³ணத்வாகு³ணத்வாப்⁴யாம் த்⁴யாநநிஷ்டோ² ப³பூ⁴வ ஸ: ।
ஸத்யம் ப⁴க³வதோ ரூபமஸத்யம் யத்தத: பரம் ॥ 10॥
இதி நூதநயா ப⁴ங்க்³யா ஸாரயாமாஸ து³ஸ்தரே ।
ஸந்தே³ஹாந் ஸ குதர்கோத்த²நாஸ்திகத்வாகுலே யுகே³॥ 11॥
க ஏவமந்ய ஆஸ்தே யோ லப்⁴ய:ஸாதா⁴ரணே ஜநே ।

ஶ்ரீராமக்ரு’ஷ்ணப்ரஶஸ்தி:

ராமக்ரு’ஷ்ணஸமோ ய:ஸ்யாத் ப்ரதி²தோऽஸங்க்²யமாநவே ॥ 12॥
ப⁴க³வல்லாப⁴ஸம்பர்கே த்³ரு’ட⁴़ஏச்சா² ஜாக³ரம் க³தா ।
இஷ்டத³ர்ஶநகாமஸ்ய ராமக்ரு’ஷ்ணஸ்ய ஶாஶ்வதீ ॥ 13॥
ததீ³யம் ஜந்ம ஸாதீ⁴யோ மாதுராஶ்வாஸிதஸ்ய ச ।
ஜாதித⁴ர்ம விஶேஷார்த²மாக³திஸ்தஸ்ய நைவ ஹி ॥ 14॥
ஸமக்³ரவிஶ்வகல்யாணப்ரஸவார்த²ம் ததா³க³ம: ।
இயம் விசித்ரதா தஸ்ய ஸ்பர்ஶமாத்ரேண கேவலம் ॥ 15॥
ஸமாதி⁴ஸ்தர உந்நீதம் ப³ஹு ஸாதா⁴ரணம் மந: ।
ஸ்வீயாத்⁴யாத்மிகஶக்தேர்ஹி க்ரு’த்வா ஸங்க்ரமணம் பரே ॥ 16॥
சைதந்யோத்³போ³த⁴நேநாஸௌ தம் முக்தித்³வாரமாநயத் ।
அஹைதுக்யாம் தத்க்ரு’பாயாம் ஸீமா பௌ⁴கோ³லிகீ ந ஹி ॥ 17॥
ததஸ்தஸ்ய க்ரு’பாலாபே⁴ ஸர்வ ஏவாதி⁴காரிண: ।
ஜந்மாபி நாப⁴வத்தத்ர பா³த⁴கம் குத்ரசித்தத:॥ 18॥
அந்த்யஜாத்³யா அபி க்ரு’பாலாபா⁴த்தஸ்ய ந வஞ்சிதா: ।
நாதீத-பூ⁴பதேர்முத்³ரா வர்தமாநேऽர்த²ஸாத⁴நீ ॥ 19॥
உபாதா³நைக்யஸத்வேऽபி சிஹ்நவைசித்ர்ய யோக³த: ।
ஸர்வப்ரஸித்³த⁴மேவைதத் தத்³வதே³தத் ப்ரபு³த்³த⁴தாம் ॥ 20॥
யுக³த⁴ர்மஶ்சிஹ்நிதோऽத்³ய ராமக்ரு’ஷ்ணசரித்ரத: ।
ராமக்ரு’ஷ்ணாவதாரஸ்ய வைலக்ஷண்யமித³ம் மஹத் ॥ 21॥
ஸந்த்யஜ்ய ஸகலைஶ்வர்யம் தீ³நவேஶே ஸமாக³ம: ।
த்யாக³ஸ்தபஶ்ச வைராக்³யமீஶ்வராஶ்ரயதா பரா ॥ 22॥
ராமக்ரு’ஷ்ணாவதாரேऽத்ர பா⁴வைஶ்வர்யமுதா³ஹ்ரு’தம் ।
கா³ர்ஹ்யஸ்த்²யமபி ஸம்ந்யாஸோ த்³வயம் ஹி ஸமபேக்ஷிதம் ॥ 23॥
இத்யப்யத³ர்ஶயத்³ராமக்ரு’ஷ்ணஸ்தத்³த்³வயமாஶ்ரயந் ।
ஜீவநாத்³ராமக்ரு’ஷ்ணஸ்ய தத்ததா³ஶ்ரமஜீவநே ॥ 24॥
ப்ரபதந்நூதநாலோகஸங்கேதம் ப்ராப நிஶ்சிதம் ।
ஸத்யயோர்தே³வதே³வ்யோஸ்து மூர்திபூஜாபி நாந்ரு’தா ॥ 25॥

ஶ்ரீராமக்ரு’ஷ்ணப்ரஶஸ்தி:

த்³வைதம் விஶிஷ்டாத்³வைதம் சாத்³வைதம் ஸர்வம் ஹி ஶோப⁴நம் ।
ஶைவா: ஶாக்தா கா³ணபத்யா பௌ³த்³தா: ⁴ க்²ரு’ஷ்டாநுயாயிந:॥ 26॥
யவநாஶ்ச ஸமே த⁴ர்மா: ஶாகா²பூ⁴தா:ஸ்தராத்மகா: ।
கிம்வா வேதா³ந்தத⁴ர்மஸ்ய விததாமிதஶாகி²ந:॥ 27॥
தாஸாம் தாஸாம் ஸாத⁴நாநாம் விதா⁴நேநோபதே³ஶத: ।
இத்யேவ க்²யாபயாமாஸ ராமக்ரு’ஷ்ண: ப்ரபு: ⁴ பர:॥ 28॥
பத்நீம் தே³வீஸ்வரூபேண ஸம்பூஜ்யாதா³த்³ ப்³ரு’ஹத்தராம் ।
மர்யாதா³ம் மாத்ரு’ஜாத்யை ஹி தத்³தே³வத்வம் ஸ்தி²ரீக்ரு’தம் ॥ 29॥
க³ச்சா²மி ஶரணம் ஶ்ரீமத்³ராமக்ரு’ஷ்ணபதா³ம்பு³ஜம் ।
தஸ்மாத் ஸதை³வ ஹ்ரு’த³யே ஸமுதே³து ஸ ஏவ ஹி ॥ 30॥
இதி ந்யாயாசார்ய பண்டி³த ஆநந்த³ ஜா²இத்யேதேந விரசிதா

“ஶ்ரீராமக்ரு’ஷ்ண-ப்ரஶஸ்தி:”ஸமாப்தா ।

